
 

 

1ª reunión de la Comisión de Seguimientu del Pactu Asturies Educa 

I.​ Midíes d’atención a la diversidá 

Primer y segundu puntos (incrementu de docentes de PT y AL) 

En cuenta l’acuerdu inicial de 120 places (60 de PT y 60 d’AL) pa interinos ya interines n’abril 
de 2026, prevése que pueda adelantase esta convocatoria a febreru del mesmu añu, previa 
incorporación de les places a la plantiya orgánica.​
Dempués ufiertaránse en concursu de tresllaos (2027) y, previsiblemente, sacaránse a 
oposición nel procesu del branu de 2028. El restu de places (180), incorporaránse 
presumiblemente en 2030. Quedarán incorporaes nos presupuestos de 2026 y 2027. 

P’acabar, aquellos centros a los que se-yos denegaren recursos de PT y AL en necesidaes 
autorizaes de profesoráu, van tenese en cuenta prioritariamente en dambes axudicaciones, 
previsiblemente en febreru y setiembre de 2026. 

Tercer puntu (Decretu d’Equidá) 

Anguaño yá ta constituyíu un grupu de trabayu pal nuevu Decretu d’Equidá ente 
alministración y organizaciones firmantes.  

L’oxetivu ye establecer una dotación básica por centros. Pídese que se dote a los centros 
d’especialistes en función del alumnáu NEAE en xeneral y non solo del NEE. Ta pendiente 
determinar esa ratio. 

La previsión ye que que tea llistu en mayu. 

Cuartu puntu (auxiliares educativos) 

Adelántase la incorporación de 4 auxiliares del segundu de los tres turnos de 10, polo que la 
selmana del 9 de setiembre van incorporase 14, y non 10 como se comprometiera. 

L’alministración comprometióse a unvianos el llistáu de centros nos que van incorporase los 
auxiliares. 

Quintu puntu (profesoráu de Servicios a la Comunidá) 

L’asignación presupuestaria pa esta midida (la rellacionada col incrementu de la plantiya 
orgánica de Servicios a la Comunidá) ta prevista pal últimu trimestre del añu 2026. Primero 
hai que modificar el Decretu 147 pa desaniciar el llímite de 250 alumnos y que seya 
d’aplicación a tolos centros qu’impartan ESO (ye dicir, IES y CPEB). P’axilizalu, prevese 
modificar esi Decretu a la vez que’l d’Equidá. La incorporación d’esti personal produciráse en 
setiembre de 2026. 



 

 

 

Sestu puntu (Aules Abiertes) 

Les Aules Abiertes que s’abrieron esti añu (CP Versalles, CP Maliayo y CP Buenavista II) yá 
incorporen dos perfiles completos de PT y AL, frente a la plaza y media cola que cuntaben 
hasta agora. 

Amás, añádense tres perfiles na adjudicación d’entamu de cursu pa completar les demás 
Aules Abiertes. 

Por último, nun se descarta la posibilidá de que dalgunes de les places de PT y AL que se van 
ufiertar en febreru de 2026 s’usen pa reforzar les demás Aules Abiertes. 

Séptimu puntu (Aules d’Inmersión Llingüística) 

Yá ta convocada una segunda vacante pal aula de la Cuenca’l Nalón. Na Cuenca’l Caudal va 
abrise un aula nel IES El Batán. 

Les otres tres aules (Noroccidente, Suroccidente y Oriente) van entrar en funcionamientu en 
setiembre de 2026. Entá nun se sabe en qué centros van asitiase. 

Octavu puntu (ratio d’orientadores/as) 

Yá ta prevista la carga en presupuestos del 2026 pa que los centros cuenten con un 
orientador/a a partir de 350 y non de 400 estudiantes. Falta que l’alministración unvíe una 
propuesta sobre cifres pa la incorporación del segundu profesional. 

Novenu puntu (Reglamentu Orgánicu de Centros d’Educación Especial) 

L’alministración tien constituyíu un grupu de trabayu internu pal desenvolvimientu d’esti 
reglamentu. Como taba comprometíu, prevése la so inclusión nos presupuestos de 2027. 

II.​ Ratios 

Primer puntu 

Modificación de los Alcuerdos de Plantiyes pa introducir les midíes siguientes, a partir del 
cursu 2026/2027. 

L’alministración ta trabayando’l testu, que prevé presentar en febreru de 2026. La 
determinación de los módulos que requieran desdoble en FP va realizase a lo llargo del cursu 
pa implantalu nel 2026/2027. 

Les modificaciones necesaries nel alcuerdu de plantiyes van facese cursu a cursu 
p’acompasales colos cambeos progresivos nes ratios. 

La ratio d’un apoyu pa cada tres unidaes d’EI afeuta tamién a les EEI de 3-6 años. 



 

Segundu puntu 

Tres la publicación del Decretu 103/2025 (ordenación de la FP), prevése qu’arranque la mesa 
de diálogu pa negociar la revisión del mesmu na selmana del 20 d’ochobre. Va funcionar al 
marxe d’esta comisión, coles y los integrantes que decida cada organización. 

En cuanto a desdobles en Teunoloxía, Llingua Estranxera y Llaboratoriu, l’alministración 
manifiesta que la instrucción ye cumplir l’Alcuerdu de 2002 y conceder desdobles a partir de 
20 alumnos/as. Sicasí, el DX de Personal Docente comprométese a consultalu y unvianos 
más información al respeuto. 

III.​ Desburocratización 

Al traviés del denomináu Plan Simplifica Educación, implántase un catálogu de midíes 
p’amenorgar y unificar documentación, pa desaniciar procedimientos duplicaos y dixitalizar 
otros, pa crear modelos y meyorar les ferramientes teunolóxiques. 

Primeru. Les 4 persones de refuerzu de la Dirección Xeneral d’Estratexa Dixital van 
incorporase a partir del 15 de setiembre. Amás, la DX d’Infraestructures y Teunoloxíes 
Educatives cuenta con personal dedicáu exclusivamente a trabayar nos aspeutos del pactu 
qu’afecten a esti ámbitu. 

Segundu y cuartu. La estratexa de la alministración consiste en reubicar les funcionalidaes 
principales de SAUCE pal profesoráu (asistencia y evaluación) nel “Portal del Profesorado”, yá 
disponible n’Educastur y al que s’accede coles mesmes credenciales. 

Amás, tán trabáyandose fórmules más eficientes pal unvíu de notificaciones y autorizaciones 
a les families. 

Les organizaciones sindicales insistimos na importancia de cuntar cola posibilidá 
d’autobaremación pa oposiciones y concursos de tresllaos, eliminando la necesidá de xubir 
en diverses ocasiones los mesmos méritos. 

Terceru. El 15 de setiembre van incorporase 3 persones pa sofitar en xeres alministratives a 
centros con equipos directivos unipersonales. El restu van incorporase ente 2026 y 2027. 

Quintu. Trabáyase na simplificación de la xestión económica de les comisiones de serviciu, 
como les itinerancies, prevista pal trimestre del cursu 2025/2026. 

Sestu. Ta en fase de desarrollu l’aplicación corporativa pa la evaluación “tipu LOMLOE”, cuya 
implantación ta prevista pal cursu 2026/2027 cola collaboración de la DX d’Estratexa Dixital. 

Séptimu. La unificación y automatización de los modelos de ciertos documentos (memoria 
de fin de cursu y informes psicopedagóxicos) va facese al traviés del Serviciu d’Inspección 



 

Educativa, que va pasar a depender direutamente de la conseyera. Ta trabayándose nello pa 
finales del cursu 2025/2026. 

Octavu. Van dase instrucciones pa simplificar la ellaboración del inventariu de material añal 
en centros d’Educación Infantil y Primaria yá nesti cursu 2025/2026. 

Novenu. Recuéyense les indicaciones de les organizaciones sindicales sobre la necesidá 
d’automatizar el control de l’asistencia del alumnáu a los comedores escolares dependientes 
de la Conseyería. 
 
Décimu. La Conseyería ta estudiando, xunto cola DX d’Estratexa Dixital, cambeos na 
aplicación d’ellaboración d’horarios y/o na forma de pagala. 

Undécimu. L’alministración va ensayar demientres los meses de setiembre y ochobre un 
nuevu sistema de convocatoria del personal interín p’aumentar la so frecuencia, amás de 
recordar a los centros educativos que nun tienen obligación d’esperar 15 díes pa solicitar 
que se sustituyan baxes y permisos. 

Duodécimu. Les escuelas 0-3 años de próxima apertura yá tienen instrucciones sobre cómo 
entamar y siguir, nel so casu, el procesu de matrícula. 

IV.​ Retribuciones 

Primeru. La modificación del Decretu regulador de la Evaluación de la Función Docente pa 
que les incapacidaes temporales (IT) de llarga duración nun supongan una perda del 
complementu va ser redautada nos próximos meses pa incluyila nel siguiente plazu 
d’evaluación. Les organizaciones sindicales manifestamos les nuestres duldes sobre los 
plazos y insistimos en que’l cambéu tien de ser efeutivu nel presente cursu, obteniendo’l 
compromisu de l’alministración de nun retrasase. 

Segundu. La intención de la Conseyería ye que’l complementu retributivu destináu al 
funcionariáu de carrera del cuerpu 591 que nun se pudo integrar nel 590 por falta de 
titulación (pa la so equiparación salarial) empiece a cobrase a partir de xineru de 2026. 

Terceru y Cuartu. La Conseyería d’Educación ta en coordinación cola d’Hacienda pa facer la 
carga correspondiente a los presupuestos de 2026, de mou que se cobren los incrementos 
de los complementos pactaos (100 euros nel específicu en xineru de 2026 y 40 en xineru de 
2027, amás de 70 euros pal personal que nun percibe’l componente del complementu 
específicu de formación permanente, en setiembre de 2026). 

Quintu. L’alministración propón la revisión de la evolución de la masa salarial nes 
alministraciones educatives del restu de territorios coles organizaciones sindicales cada mes 
de xunetu. Amás, pídese que nos pongamos en contautu si vamos detectando variaciones 
enantes. 



 

V. Reconocencia de la especialidá de Llingua Asturiana 

La Conseyería va solicitar una xunta col Ministeriu pa xineru de 2026, pa la que se va 
ellaborar un nuevu argumentariu. Esti argumentariu va ser unviáu a les organizaciones 
sindicales. 

VI. Creación del Departamentu d’Economía 

Según lo acordao, incluyiráse nos presupuestos de 2027. 

VII. Reducción de la xornada llectiva pa docentes mayores de 55 años 

Va constituyise un grupu de trabayu al respeutu a comienzos d’esti cursu. 

La dotación económica corresponderá al presupuestu de 2027, según lo previsto. 

VIII. Estudiu pa un nuevu modelu de desarrollu profesional 

La alministración va treslladar una calendarización nun plazu d’un mes, yá que se trata d’un 
asuntu que requier la intervención de la DX d’Emplegu Públicu. 

IX. Reconocimientos médicos 

En primer llugar, incorporáronse un perfil médicu y otru d’enfermeru/a en La Lila (Uviéu), lo 
que va garantizar 9 cites más al día nesi centru de salú. 

Tamién se ta trabayando, xunto col SESPA y la DX d’Emplegu Públicu, pa qu’entamen a facese 
reconocimientos tanto nes “ales” como nes otres zones del área onde entá nun se faen 
(Avilés, Mieres y Llangréu) a lo llargo del 2026. 

X. Muface 

Entá nun hai información nueva nesti sen. La Conseyería comprométese a tresmitinos la 
información sobre novedaes, tres de la coordinación cola DX d’Emplegu Públicu, a quien-y 
correspuende’l trámite. 

XII. Creación d’una comisión de siguimientu 

La conseyera manifiesta la so intención de que nos reunamos, como mínimu, cada tres 
meses, y insta a que pidamos reunión de la Comisión si lo consideramos necesario enantes 
d’esi plazu. 

 

 



 

Anexu. Comedores escolares y xornada reducida 

Les organizaciones sindicales preguntamos, una vez repasaos tolos puntos del alcuerdu, pola 
solución ofrecida esta mesma mañana a les direiciones de centros afectaos pola reducción 
de la xornada escolar y la prestación del serviciu de comedores. 

L’alministración manifiesta que pudo dase solución a 44 centros, d’un total de 90 afectaos. 

A los restantes, instóse-yos a contratar y costear ellos mesmos la vixilancia que necesiten pa 
esti mes de setiembre, apoyándose nel cálculu del gastu y el conocimientu del presupuestu 
del que disponen. 

Asegúrase que nun corre peligru la financiación del restu d’actividaes de los centros, yá que 
la Conseyería asignaría una partida complementaria a aquellos centros que precisaren 
fondos pa finar el cursu con normalidá. 

Enantes del siguiente periodu de reducción de xornada (xunu) renegociaráse’l contratu 
mayor. 

